IRAGARKIA

Telebistan, irratian, Interneten...

Autobus geltokietan, errepidean, etxeko buzoian...
Futbolarien kamisetan, traineruan, txirrindulari
lasterketan...

Zirrikitu guztietatik, iragarkiak. Laster, loaren erdian
publizitate tartea sartuko zaigu.

Maiz erabili da bertsoa iragarkietan. Mezu labur A,
errimatuak edo kantuak ere erabiltzen dira askotan. %Q/
Gure bertso iragarkia sortuko dugu: ikastetxeko jaialdian «
antzezteko, edo eskolako aldizkarian argitaratzeko, edo...

Hasteko, goza dezagun iragarkirik onenak gogora

g - <
ekarriz! Zein dira bat-batean burura datozkigun OQ/ %Q/ N 0(’
iragarkiak? &CO

Telebista aurrean gozo gaudela, filmaren une gorenean, eta zotz! Publizitate tartea!
Bertso saioaren erdian, horixe bera egin zuen Josu Goikoetxea gai-jartzaileak: iragarkiak asmatzeko

eskatu zien bertsolariei.

Sebastian Lizaso, Andoni Egana, Etxahun Lekue,
Onintza Enbeita, Amets Arzallus, Alaia Martin

Saioa: Markina-Xemein, 2016-12-08.
Gaia: Zuen gustuko produktuen publizitatea

egin behar duzue.

Lizaso

Sarri askotan aipatu izan da
saioaren barrenean

Insalus ere ez dela txarra
whiskirik ez dagonean!

Egana

Nik ilearen aldegiteai
nolabait gura erantzun
Grecian2000 erabili ta
zazpi mila izan behar zun!

Lekue

Niri Salomon oinetakoak
geratzen jatez ederto

ze onak diren mendiko botak
asfaltotik ibilteko!

Enbeita

Nahiz eta jakin imitazino
kutre xamarra zelan den

nik Pepsicola eskatu ohi dot
desberdina izatearren.

D

Arzallus

Ta Markina nola beti dagon
kotxe, motor bizioan

niri alemanak gustatzen zaizkit
espafnolen prezioan.

Martin

Izan Armany, izan Zergatik
izan Loreak Mendian,
marka onenak izaten dira
izarenak aurpegian.

Lizaso

Utzi Danacol, utzi Benecol,
gora whiski ta pattarra,
hori delako juerga garaian
puntzionatzen dun bakarra!

Egana

Ba ni bai jaten ta bai edaten
ta bai janzten nauzu fina
baina markarik ez det gogoan
hori da markaik haundina!

Doinua:

* Kontu barri bat suzedidu da Il
Kopla edo lauko handia

Lekue

Etxeko argiak joan ezkero

ta argitu ezin logelak

aukera onena zalantza barik:
txinoetako kandelak.

Enbeita

Ta perfumea nik emoten dot
beti Carolina Herrera,
repelentea da hola esatea,
baina klasea horixe da.

Arzallus

Gure aitak dauzka 80 oilo

ta kukurruku ozena

nahi dunarentzat han saltzen ditu
hiru euroan dozena.

Martin

Ez Carolina, ta ez Calvin Clain
ta ez Bosgarren Chanella,
eskeintzetako zabalik gaude:
patrozina gaitzatela!



Ez pentsa iragarkiak bertsotan egitea oraingo asmakuntza denik: joan den mendean,
aldizkarietan (prentsa idatzian) iragarkiak bertsotan jartzeko ohitura bazen.

Hara hemen horietako batzuk!

FANDERIA— EZ MERKENAK, BAI ONENAK! (1963)

Janari bidez izaten dira
ganadu on, indartsuak.
Eta nora jo jakin bear du
baserritar burutsuak.
Berebiziko aragi pillak;
gafera esne putzuak.
Oiek guziak berekin ditu
Fanderiako pentsuak!

2\ Doinua:
@ Dama gazte bat adoratzeko
&?\ Zortziko handia

RESTAURANTE TOMAS BIIMENDL

j-grdi»

Curva de «Chiqu

YA
Tel. 861380 ZuMA

1969ko epaillak 23

. Iturria:
Argia astekaria

Iragarkia

BT ’l [OAE Ez Merkenqk
Bai OnemTkl\

Janari bldez izaten dirg
ganadu on, indartsuak,
Bta nora jo jakin begr du
baserritar burutsuak,
Berebiziko aragi prllak
gaifiera esng putzuak,

Qiek guziak berekin ditu
Fanderia’ko penuuak

FANDEIHA

ERRENTERI

TOMAS EIZMENDI'REN TATETXEA (1963)

Zumai erritik metro gutxira,

ibai ertzean par-irriz,

etxe polit bat zure zai dago
euskal kutsu zoragarriz.

Arrai, barazki, aragi eder;

nai dan aukera janariz,

jatetxe au bein probatzen duna
laister azaltzen da berriz.
7/’\?\ Doinua:
Naparruatik ardo karraio |
— Zortziko handia

"

MUEBLES INCHAUSTI (1963)

Lasarte’'n dagon etxe on batek
eskeintzen dizu ostatu,

an dauden gauza zoragarriak
bixitatzera prestatu.

Apain dotorez, berdifiik ezta;
inola ezin puskatu,

mueble bearrez baldin bazera
Intxausti'nean eskatu!

=\ Doinua:

/))/»

Zortziko handia

BAR LANDETA (1969)

Zer nai, artatik errez ba-dezu
edanetan da janetan,

ostatu onen sona zabaldu
zaigu alderdi danetan.

Zure zai beti zabalik dago;

ez da trabarik atetan,
gorputza premiz dezun guzian
sartu zaitea Landeta'n.

/

=

=\ Doinua:

=~ Zortziko handia

Fosé Lizaso
Bar Landeta
/”

Zor nol, artatik erruz be-des
sdanotan da janet2 \du
ostatu onen sona zsba
zaigu siderd! denetan.
Zure zal batl zabalilk dagoi
ez da trebarlk atatan.
gorputza premiz dezun
sortu zaites Landeta™.

e

guzian

AZPEITL, LANBETA.

Urrutizkife: 11311 i
v eesrosenssanrtne®

" Menditarra naiz eta gogoan

' Pello Josepe tabernan dela

EDAN ZAZU, INSALUS! (1963)

Gorputza ondo eztagonean
eztago barren girorik,
sendagai ona eskutan dezu:
etzazu galdu denborik!

Bein artzen dunak eztu izaten
berriz uzteko gogorik,
mairako urik ezpaita sortu
INSALUS BEZELAKORIK

oinua:

D
' Loreak udan ihintza bezela |
Zortziko handia

REINETA KARAMELUA (1965)

Lakartasunak etortzen dira
tabako asko erreta

barren kafuak dauzkagulako
sarri zikinez beteta.

Gaur karamelu arrigarriak
botika ordez daude-ta,
sendatuzale baldin bazera
eskatu zazu Reineta!

Doinua:

1968ko iraillak 7 Hara nun diran mendi maiteak

Zortziko handia



Sexismoa nabarmena da 0so publizitatean.

Emakumeentzat etxerako garbigarriak eta perfumeak iragartzen
dira gehien. Emakumeekin lotuz etxea, garbitasuna eta gizonentzat
erakargarri egotea. Gizonentzat autoak dira produktu iragarrienak:

mugikortasuna, abiadura eta luxuaren ikur.

Ane
Labaka 9
X
dyoz &

Hara hemen Ane Labakaren bertso sorta; ia bertso bakoitza zein

irudirekin lotzen dugun!

Maiz prentsa idatzian
maiz irratietan,
telebistan, Youtube-n,
bus geltokietan...
Mezu zehatzak doaz
letra txikietan
gezurrak saltzen dira
iragarkietan.

=

)

AN\ Doinua:
@ Zelaia ikusi dut
‘:\ Zortziko txikia

Batzuk ausartzat hartuz,
besteak lerdentzat,

denak ez gara lagun
bolantearentzat.
Volskwagen-ak, Audi-ak
nahiz Mercedes Benz-ak...
Ez al dago autorik
emakumeentzat?

Cillit Bang, Finish Quantum,
erratza, fregona...

Sukalde garbietan

hain janari ona.

Gure etxean ez da
betetzen kanona

gure aita delako
“etxeko-gizona”.

Hezurrak ia bistan
dituen momia
biluztasunak biltzen

du anatomia.

Galdera bat sortzen zait
-ez da ironia-

zer dago salgai neska
edo kolonia?

Alde handia dago
nigandik Barbie-ra...
Photoshop-a zuzenduz
gerri, ipurdira,

mundu errealera
jartzean begira;
emakume lodiak
existitzen dira.

. . //:\,_,_?\\\ Doinua:
Sarnegl @ ETAren su-etenetik
Ga|parSOro =" Neurri berezia

Iragarkien helburua saltzea da: “Erosi hau, behar duzu-eta”.
Kontsumoaren gizartea da gurea. Pozik egoteko, gauzak erosi behar ditugula sinetsi dugu.
Asko erosi, merke erosi. Erabili eta bota.

Saioa: Tolosa, 2012-01-21.
Gaia: Zoriontsu bizi denak ez omen dauka kontsumitzeko premia handirik. Zoriontsu bizi denak
gauza material oso gutxirekin aski omen du. Zein da zure zoriontasun maila?

Iragarki ta argiak

kale luzeetan barrena
begitik sartzen zaizkigu
eta hori da txarrena.
Bateko eskaintza eta
besteko beherapena
sarri zentzua ez al da
rebajatan dagoena?
Horregatik esan nahi det
askotan esaten dena:
zoriontsua ez dala
gauza asko dituena
baizikan daukanarekin
konformatzen dakiena.

Guztiok gaude sartuak
kontsumismoaren xendan
gauza asko edukitzea

ona denaren leiendan.
Nik ere gauza gehiago
sartu nitzakeen zerrendan
baina inork ez dit esan
zoriona nun saltzen dan.
Familia, osasuna,

edo lagunak tabernan
irriparre bat ahoan

bertso saio bat agendan...
Ajola zaizkidan gauzak

ez dituzte saltzen dendan.

Azpimarratu ditzagun oinak.
Pista bat: zazpi puntuko bertsoa da, beraz, zenbat oin aurkitu beharko ditugu?

56



Kontsumoaren gizartea ez da debaldekoa, ordea.
Munduaren laurdena bapo bizi gara,
beste hiru laurdenen kontura.

Merke erosten dugu,

norbaitek miseria truke egin duelako lan.
Munduko gosea txanponaren beste aldea da.

MAISLU RUANDA ZER DA?

-Maisu Ruanda zer da
laburki esanda?
Telebista denetan
aipagai izan da.

- Hori galdera zaila
behin behar nuan da
ezten baten premia
genu(e)n barruan da
bihotzean ezten bat
hori da Ruanda.

-Maisu gu zer gerade
lagun ala etsai?

- Erantzungo dizut ta
egon zaitez lasai:
lurrak bihurtzen gaitu
arreba ta anai

lurra denona dela
entzuten da nonahi
lurra denona bada
lur gaina ere bai.

-Han gutxi ta hemen asko
dabilkigulako,

zergatik dugu asko?

- Behar dugulako
-Zergatik behar hori?

- Sortu zutelako.
-Zergatik sortu zuten?

- Negoziorako.
-Norentzat negozio?

- Betikoentzako.

Andop;
Egaﬁa JOn
MakaZaga Aasyy
arl&alar
?—\;ﬂﬁ Doinua:

Mundu hau uzten bazun
= Hamarreko txikia

-Maisu zer da gupida,
zer elkartasuna?

- Hori galdera zaila
egin didazuna

biak zakuak dira
ikasle laguna

gupida izan leiken
zakurik estuna
elkartasuna berriz
hondorik ez duna.

-Maisu duda bat daukat
barrenean hara

bertan izanik hainbat
arazo taltraba

zertan jo behar dugu
urrutietara?

- Urrutikoa hurbil
sentitzen ez bada
hurbilekotik urrun
aurkituko gara.

-Hemen asko dugu ta
han ez dute bat'e
ontzia ezin al da
erdiraino bete?

- Arrazoia daukazu

ai, ikasle maite:

guk sobran dugunakin
han nahikoa dute

ta guk nahiko bagenu
han sobran lukete.

Inaki
Gurrutxaga
Zubimendi

Gure iragarki esketxa sortuko dugu.
Fundamentuzkoa egitekotan, katxondeo pixka bat beharko dugu.
Hara hemen eredu batzuk!

"TXIMAS" ILEORDEAK

Zu ez zara berezia =\ Do

! ) N\ Doinua:
normala da gabezia...(bis) ﬂ | . .
: : a guriak egin du
ileen eskasia " Neunri beresi
nabarmentzen hasia, ~~ eurri berezia

nola estali nahi jakin?
“TXIMAS"” ileordeekin!

Zergatik egon beldurrak?
Onarpena du gezurrak!(bis)
Luzeak ta laburrak,

leunak ta kizkurrak,

kolore denetakoak,

ederrak ta modakoak!

ltzuli zaitezke, jada,

heavy kontzertuetara! (bis)
Xanpua ere, hara,
erabilgarria da!

Ta zure lagun bakarra:
ile-lehorgailu zaharra!

Erraza da eramaten,

ia ez da antzematen! (bis)

Has gaitezen esaten

zenbatek daramaten

hara bat, bi eta hiru:

“GURI FUNTZIONATZEN DIGU"



ANTILOTS".
[OTSAREN AURKAKO KREMA

ltzalita daukazu “ANTILOTS"” krema emanda
zure begirada? diogun antzera

Ez duzu atera nahi ailegatuko zara

herriko plazara? lotsak uxatzera

Kendu zazu estaltzen zure akats guztiak

zaituen izara! disimulatzera.

“ANTILOTS"” behar duzu Are gehiago, haiek
ohartuko zara: dohain bihurtzera:

zure |otsa guztien bertsolari onenen
konponbidea da! sekretua hauxe da!

Ez dizkizu kenduko
kolpez hamar urte
baina krema berri hau
beharko zenuke:
aurpegian igurzten
baldin badizute

azala gogortzen du
hiru xoxen truke
telebistatik ere
iragartzen dute!

4

Doinua:
" Antton eta Maria |
Hamarreko txikia

LUTANBIO |OGOPEDIA-ZERBITZUA

“R" sinple ta erraz bat 2\ Doinua:
al daukazu hiztegian? //A\\\\\ Sorlekua utziz geroz
Ardi bat gehiago al zara " Neurri berezia

artaldearen erdian?

Zuk ahoskera espezial bat
nahiko zenuke agian....

eska ezazu lehenbailehen txanda
LUJANBIO LOGOPEDIAN!

Nire bertsoa

BERTSO IRAGARKIA

Saltzen, saltzen...

Gure bertso iragarkia edo esketxa sortzeko, zehaztu dezagun:

1.-Iragarri nahi dugun produktua (benetakoa ala geuk asmatua).
2.-Produktuaren dohainak: zertan da paregabea?
3.-Produktuaren izena.

4 -Iragarkiaren eslogana edo leloa. Esaldi laburra, nahi bada errimatua.

